
Fundargerð 287. fundar 

sveitarstjórnar Flóahrepps 

 

Fundarstaður:  Þingborg 

Fundardagur:  þriðjudagur 3. október 2023 

Fundartími:  9:00-12:00 

Fundarmenn:   Árni Eiríksson oddviti 

Hulda Kristjánsdóttir, sveitarstjóri 

Walter Fannar Kristjánsson 
Harpa Magnúsdóttir 

Elín Höskuldsdóttir 

 
Árni Eiríksson oddviti setti fund, bauð fundargesti velkomna og leitaði athugasemda við fundarboð. 

Engar athugasemdir gerðar. Samþykkt að bæta við dagskrá beiðni frá Mennta- og barnamálaráðuneyti 

og samþykkt að bæta því undir lið 13 í dagskrá. Anna Dóra Jónsdóttir ritaði fundargerð.    
1. Fundargerðir skipulagsnefndar  

Nr. 265, dags. 13.09.2023: 

a) Bitra land L200843; Breytt landnotkun; Aðalskipulagsbreyting – 2302064 

Lögð er fram tillaga aðalskipulagsbreytingar sem tekur til Bitru lands L200843 í 
Flóahreppi. Alls er um að ræða um 43 ha land sem nú er skilgreint sem 

landbúnaðarsvæði og um 21 ha lands frístundabyggð (F21). Í breytingunni felst að 

svæðið verði skilgreint landbúnaðarsvæði og um 5 ha verslunar- og þjónustusvæði. 
Markmiðið er m.a. að koma til móts við vaxandi eftirspurn þeirra sem vilja búa í 

dreifbýli og auka þannig fjölbreytni í búsetu. Samhliða er lagt fram deiliskipulag sem 

tekur til svæðisins.  

Að mati skipulagsnefndar væri æskilegra að viðkomandi svæði sem tilgreina á sem 
landbúnaðarsvæði verði að óbreyttu tilgreint sem íbúðarsvæði á grundvelli þeirra 

heimilda sem að fram koma í deiliskipulagi svæðisins. Að öðrum kosti þyrfti að fækka 

lóðum innan svæðisins í 4 í takt við aðalskipulagsbreytingu sem unnin var vegna 
skilgreiningar á íbúðarsvæðum í dreifbýli þar sem segir undir markmið "að í dreifbýli 

skal skilgreina íbúðarsvæði þar sem fjórar lóðir eða fleiri eru samliggjandi" Nefndin 

mælist til þess við sveitarstjórn að afgreiðslu málsins verði frestað. Skipulagsnefnd 
mælist til þess að umsækjandi kynni áætlanir sínar fyrir skipulagsfulltrúa og 

forsvarsmönnum sveitarfélagsins. 

 

Fyrir liggur tillaga aðalskipulagsbreytingar sem tekur til Bitru lands L200843 í 
Flóahreppi. Alls er um að ræða um 43 ha land sem nú er skilgreint sem 

landbúnaðarsvæði og um 21 ha lands frístundabyggð (F21). Í breytingunni felst að 

svæðið verði skilgreint landbúnaðarsvæði og um 5 ha verslunar- og þjónustusvæði. 
Markmiðið er m.a. að koma til móts við vaxandi eftirspurn þeirra sem vilja búa í 

dreifbýli og auka þannig fjölbreytni í búsetu. Samhliða er lagt fram deiliskipulag sem 

tekur til svæðisins.  
Sveitarstjórn tekur undir athugasemdir skipulagsnefndar og telur æskilegra væri að 

viðkomandi svæði sem tilgreina á sem landbúnaðarsvæði verði að óbreyttu tilgreint 

sem íbúðarsvæði á grundvelli þeirra heimilda sem að fram koma í deiliskipulagi 

svæðisins. Að öðrum kosti þyrfti að fækka lóðum innan svæðisins í 4 í takt við 
aðalskipulagsbreytingu sem unnin var vegna skilgreiningar á íbúðarsvæðum í dreifbýli 

þar sem segir undir markmið "að í dreifbýli skal skilgreina íbúðarsvæði þar sem fjórar 

lóðir eða fleiri eru samliggjandi." Sveitarstjórn frestar afgreiðslu málsins og fer fram á 
að umsækjandi kynni áætlanir sínar fyrir skipulagsfulltrúa og forsvarsmönnum 

sveitarfélagsins. 

 Samþykkt með 5 atkvæðum. 

b) Bitra land L200842; Landbúnaðarlóðir; Hótel og smáhýsi; Deiliskipulag – 

2304047 

Lögð er fram tillaga nýs deiliskipulags sem tekur til svæðis Bitru lands L200842. Í 

deiliskipulaginu felst skilgreining 14 landbúnaðarlóða og tveimur verslunar- og 
þjónustulóðum. Á landbúnaðarlóðunum er gerð ráð fyrir heimild fyrir íbúðarhúsi og 

aukahúsi s.s.gestahúsi, gróðurhúsi, hesthúsi og/eða geymslu/skemmu. Á verslunar- og 

þjónustulóðunum er gerð ráð fyrir heimild fyrir allt að 100 herbergja hóteli með 
gistirými fyrir allt að 200 gesti. Ennfremur er gert ráð fyrir um 10 smáhýsaeiningum 

að 70 fm þar sem geti gist allt að 40 gestir. Nýtingarhlutfall lóða á svæðinu má ekki 

fara umfram 0,05. Samhliða er unnið að breytingu á aðalskipulagi sveitarfélagsins þar 

sem svæðið er skilgreint sem landbúnaðarsvæði og verslunar- og þjónustusvæði. 
Að mati skipulagsnefndar væri æskilegra að viðkomandi svæði sem tilgreina á sem 

landbúnaðarsvæði verði að óbreyttu tilgreint sem íbúðarsvæði á grundvelli þeirra 

heimilda sem að fram koma í deiliskipulagi svæðisins. Að öðrum kosti þyrfti að fækka 
lóðum innan svæðisins í 4 í takt við aðalskipulagsbreytingu sem unnin var vegna 

skilgreiningar á íbúðarsvæðum í dreifbýli þar sem segir undir markmið "að í dreifbýli 

skal skilgreina íbúðarsvæði þar sem fjórar lóðir eða fleiri eru samliggjandi" Nefndin 
mælist til þess við sveitarstjórn að afgreiðslu málsins verði frestað. Skipulagsnefnd 

mælist til þess að umsækjandi kynni áætlanir sínar fyrir skipulagsfulltrúa og 

forsvarsmönnum sveitarfélagsins. 

 
Fyrir liggur tillaga nýs deiliskipulags sem tekur til svæðis Bitru lands L200842. Í 

deiliskipulaginu felst skilgreining 14 landbúnaðarlóða og tveimur verslunar- og 

þjónustulóðum. Á landbúnaðarlóðunum er gerð ráð fyrir heimild fyrir íbúðarhúsi og 
aukahúsi s.s.gestahúsi, gróðurhúsi, hesthúsi og/eða geymslu/skemmu. Á verslunar- og 

þjónustulóðunum er gerð ráð fyrir heimild fyrir allt að 100 herbergja hóteli með 

gistirými fyrir allt að 200 gesti. Ennfremur er gert ráð fyrir um 10 smáhýsaeiningum 

að 70 fm þar sem geti gist allt að 40 gestir. Nýtingarhlutfall lóða á svæðinu má ekki 
fara umfram 0,05. Samhliða er unnið að breytingu á aðalskipulagi sveitarfélagsins þar 

sem svæðið er skilgreint sem landbúnaðarsvæði og verslunar- og þjónustusvæði. 

Sveitarstjórn tekur undir athugasemdir skipulagsnefndar og telur að æskilegra væri að 
viðkomandi svæði sem tilgreina á sem landbúnaðarsvæði verði að óbreyttu tilgreint 

sem íbúðarsvæði á grundvelli þeirra heimilda sem að fram koma í deiliskipulagi 

svæðisins. Að öðrum kosti þyrfti að fækka lóðum innan svæðisins í 4 í takt við 
aðalskipulagsbreytingu sem unnin var vegna skilgreiningar á íbúðarsvæðum í dreifbýli 

þar sem segir undir markmið "að í dreifbýli skal skilgreina íbúðarsvæði þar sem fjórar 

lóðir eða fleiri eru samliggjandi." Sveitarstjórn frestar afgreiðslu málsins og fer fram á 

að umsækjandi kynni áætlanir sínar fyrir skipulagsfulltrúa og forsvarsmönnum 
sveitarfélagsins. 

 Samþykkt með 5 atkvæðum. 

c) Hraungerði L166237; Þinghús; Skilgreining lóðar og byggingarheimilda; 

Deiliskipulag – 2308032 

Lögð er fram tillaga nýs deiliskipulags sem tekur til landskika úr landi Hraungerðis 

L166237. Deiliskipulag þetta tekur til nýrrar lóðar sem stofnuð verður úr jörðinni. 
Nýja lóðin kemur til með að bera heitið Þinghús, eftir gamalli þinghúsatóft sem er 

innan skipulagssvæðisins. Á svæðinu verður heimild til að byggja íbúðarhús, 

gestahús, bílskúr og/eða skemmu eða önnur útihús. Núverandi metangasstöð sem 

staðsett er í Hraungerði verður flutt vestur yfir Oddgeirshólaveg og verður starfrækt 
innan nýrrar lóðar Þinghúsa 

Skipulagsnefnd UTU mælist til þess við sveitarstjórn Flóahrepps að afgreiðslu 

málsins verði frestað. Skipulagsnefnd telur að uppbygging metangasstöðvar og 
íbúðarhúss fari ekki vel saman innan sameiginlegs byggingarreits. Að mati 

nefndarinnar þarf jafnframt að gera grein fyrir hugsanlegum sprungum á og í grennd 

við svæðið með ítarlegri hætti 

 
Fyrir liggur tillaga nýs deiliskipulags sem tekur til landskika úr landi Hraungerðis 

L166237. Deiliskipulag þetta tekur til nýrrar lóðar sem stofnuð verður úr jörðinni. 

Nýja lóðin kemur til með að bera heitið Þinghús, eftir gamalli þinghúsatóft sem er 

innan skipulagssvæðisins. Á svæðinu verður heimild til að byggja íbúðarhús, 
gestahús, bílskúr og/eða skemmu eða önnur útihús. Núverandi metangasstöð sem 

staðsett er í Hraungerði verður flutt vestur yfir Oddgeirshólaveg og verður starfrækt 

innan nýrrar lóðar Þinghúsa. 
Sveitarstjórn Flóahrepps frestar afgreiðslu málsins og telur að uppbygging 

metangasstöðvar og íbúðarhúss fari ekki vel saman innan sameiginlegs byggingarreits. 

Sveitarstjórn bendir á að gera þurfi grein fyrir hugsanlegum sprungum á og í grennd 

við svæðið með ítarlegri hætti 
 Samþykkt með 4 atkvæðum. 

Walter Fannar vék af fundi við afgreiðslu málsins 

 

d) Ölvisholt land L166325 (Miklholt); Lóð 1 og 2; Deiliskipulagsbreyting – 2304003 

Lögð er fram tillaga sem tekur til breytinga á deiliskipulagi að Ölvisholt landi 

(Miklholt) L166325 eftir grenndarkynningu. Í breytingunni felst að heimilt verði að 
stofna eina 1 ha lóð innan jarðarinnar þar sem heimilt verði að byggja allt að 300 fm 

sumarhús innan nýtingarhlutfalls 0,03. Eftir breytingu verði því heimild fyrir tveimur 

frístundahúsum innan svæðisins. Umsögn og athugasemd barst frá Vegagerðinni 

vegna málsins og eru hún lögð fram við afgreiðslu málsins ásamt uppfærðum gögnum. 
Skipulagsnefnd UTU mælist til þess við sveitarstjórn Flóahrepps að samþykkja 

framlagða deiliskipulagsbreytingu eftir auglýsingu. Nefndin telur að brugðist hafi 

verið við umsögnum sem bárust vegna málsins með fullnægjandi hætti innan 
gagnanna. Nefndin mælist til þess að deiliskipulagsbreytingin taki gildi með birtingu 

auglýsingar í B-deild Stjórnartíðinda. Gögnin verði send Skipulagsstofnun til 

varðveislu í samræmi við 42. gr. skipulagslaga nr. 123/2010. 

 
Fyrir liggur tillaga sem tekur til breytinga á deiliskipulagi að Ölvisholt landi 

(Miklholt) L166325 eftir grenndarkynningu. Í breytingunni felst að heimilt verði að 

stofna eina 1 ha lóð innan jarðarinnar þar sem heimilt verði að byggja allt að 300 fm 
sumarhús innan nýtingarhlutfalls 0,03. Eftir breytingu verði því heimild fyrir tveimur 

frístundahúsum innan svæðisins. Umsögn og athugasemd barst frá Vegagerðinni 

vegna málsins og eru hún lögð fram við afgreiðslu málsins ásamt uppfærðum gögnum. 
Sveitarstjórn samþykkir framlagða deiliskipulagsbreytingu eftir auglýsingu og að hún 

taki gildi með birtingu auglýsingar í B-deild Stjórnartíðinda. Gögnin verði send 

Skipulagsstofnun til varðveislu í samræmi við 42. gr. skipulagslaga nr. 123/2010. 

Sveitarstjórn telur að brugðist hafi verið við þeim umsögnum sem bárust vegna 
málsins með fullnægjandi hætti innan gagnanna.  

 Samþykkt með 5 atkvæðum. 

e) Mýrar L166366; Deiliskipulag; Fyrirspurn – 2306031 

Lögð er fram fyrirspurn er varðar uppbyggingu og uppskiptingu á jörðinni Mýrar 

L166366 í Flóahreppi. 

Skipulagsnefnd UTU gerir ekki athugasemd við framlagða fyrirspurn og mælist til 
þess við sveitarstjórn Flóahrepps að ekki verði gerð athugasemd við að unnið verði 

deiliskipulag sem tekur til uppbyggingar á smábýlum innan jarðarinnar Mýra. 

 

Fyrir liggur fyrirspurn er varðar uppbyggingu og uppskiptingu á jörðinni Mýrar 
L166366 í Flóahreppi. 

Sveitarstjórn gerir ekki athugasemdir við framlagða fyrirspurn og gerir ekki 

athugasemdir við að unnið verði deiliskipulag sem tekur til uppbyggingar á smábýlum 
innan jarðarinnar Mýra. 

 Samþykkt með 5 atkvæðum. 

f) Krákumýri L224829; Minnkun landsvæðis undir Hverfisvernd; 

Aðalskipulagsbreyting – 2309028 

Lögð er fram beiðni er varðar breytingu á aðalskipulagi vegna skilgreiningar á 

hverfisverndarsvæði á landi Krákumýri L224829. 

Skipulagsnefnd gerir ekki athugasemd við framlagða umsókn og mælist til þess við 

sveitarstjórn að unnin verði skipulagslýsing sem tekur til endurskilgreiningar á 
hverfisverndarsvæði jarðarinnar. Hún fái málsmeðferð á grundvelli 30. gr. 

skipulagslaga nr. 123/2010 er varðar kynningu skipulagslýsingar. Nefndin bendir á 

að fyrir liggur að hafin verði vinna við heildarendurskoðun aðalskipulags Flóahrepps 
á næsta ári. Að mati nefndarinnnar væri eðlilegt að taka til skoðunar afmarkanir 

hverfisverndarsvæða í sveitarfélaginu innan endurskoðunar aðalskipulags. 

 

Fyrir liggur beiðni er varðar breytingu á aðalskipulagi vegna skilgreiningar á 
hverfisverndarsvæði á landi Krákumýri L224829. Að auki liggur fyrir ósk eftir 

heimild til skilgreiningar á svæði fyrir gistiþjónustu.  

Sveitarstjórn gerir ekki athugasemd við framlagða umsókn og samþykkir að unnin 
verði skipulagslýsing sem tekur til endur skilgreiningar á hverfisverndarsvæði 

jarðarinnar og að skilgreint verði verslunar- og þjónustusvæði sem tekur til heimilda 

er varðar gististarfsemi. Hún fái málsmeðferð á grundvelli 30. gr. skipulagslaga nr. 
123/2010 er varðar kynningu skipulagslýsingar. Sveitarstjórn bendir umsækjanda á að 

fyrir liggur að hafin verði vinna við heildarendurskoðun aðalskipulags Flóahrepps á 

næsta ári þar sem möguleiki opnast á endurskoðun á afmörkunum 

hverfisverndarsvæða í sveitarfélaginu öllu. 
            Samþykkt með 5 atkvæðum. 

g) Langholt 2 land L205113; Aukið byggingarmagn; Deiliskipulagsbreyting – 

2308086 

Lögð er fram umsókn er varðar breytingu á deiliskipulagi að Langholti 2 í Flóahreppi. 

Í breytingunni felst að heimild fyrir gistihúsi allt að 300 fm verði aukin og verði allt 

að 370 fm. 

Skipulagsnefnd UTU mælist til þess við sveitarstjórn Flóahrepps að samþykkja 
framlagða breytingu á deiliskipulagi svæðisins. Málið fái málsmeðferð á grundvelli 2. 

mgr. 43. gr. skipulagslaga nr. 123/2010 er varðar óverulega breytingu á 

deiliskipulagi og verði grenndarkynnt lóðarhöfum og landeigendum aðliggjandi 
landeigna. 

 

Fyrir liggur umsókn er varðar breytingu á deiliskipulagi að Langholti 2 í Flóahreppi. Í 
breytingunni felst að heimild fyrir gistihúsi allt að 300 fm verði aukin og verði allt að 

370 fm. 

Sveitarstjórn samþykkir framlagða breytingu á deiliskipulagi svæðisins og að málið 

fái málsmeðferð á grundvelli 2. mgr. 43. gr. skipulagslaga nr. 123/2010 er varðar 
óverulega breytingu á deiliskipulagi og verði grenndarkynnt lóðarhöfum og 

landeigendum aðliggjandi landeigna. 

 Samþykkt með 5 atkvæðum. 
Sveitarstjórn beinir þeim tilmælum til skipulagsfulltrúa að í málum sambærilegu þessu 

væri eðlilegt að hengja byggingateikningar við gögn málsins, til að gefa heildarsýn á 

umfangi. 
Nr. 266, dags. 27.09.2023 

 Engin skipulagsmál er snúa að Flóahreppi. Lögð fram til kynningar.  

2. Afgreiðslur byggingarfulltrúa nr. 191, dags. 20.09.2023 

Lagðar fram til kynningar. 
3. Umsagnarbeiðni – Rekstrarleyfi gististaðar í flokki II – H Frístundahús 

Fyrir liggur umsagnarbeiðni frá fulltrúa sýslumanns vegna umsóknar um rekstrarleyfi í flokki 

II (H), frístundahús rýmisnúmer 01-0101, 02-0101 og 03-0101, frá Atla Kristinssyni fyrir 
hönd Atli Verk ehf. kt. 650414-1360 á landeigninni Skógsnes 2, (F250 9486).  

Sveitarstjórn Flóahrepps frestar afgreiðslu máls þar til breyting á skipulagi svæðisins hefur 

verið samþykkt af Skipulagsstofnun. 

 Samþykkt með 5 atkvæðum. 
4. Reglur um hvatagreiðslur í Flóahreppi 

Fyrir liggja uppfærðar reglur um hvatagreiðslur í Flóahreppi. Helstu breytingar eru þær að 

undir greiðslurnar fellur nú tónlistarnám hjá tónlistarskólum sem eru viðurkenndir af 
Menntamálaráðuneyti, niðurgreiðsla á kortum í líkamsræktarstöð sem skráð eru á kennitölu 

barns eða ungmennis og keppnisferðir ef barn eða ungmenni hefur ekki nýtt hvatastyrk í annað 

á tímabilinu. Umræða um breytingar á reglum hafa farið fram í sveitarstjórn og íþrótta- 
æskulýðs- og menningarnefnd. 

Sveitarstjórn samþykkir framlagðar breytingar á reglum um hvatagreiðslur í Flóahreppi, 

sveitarstjóra er falið að taka út 1. málsgrein 4 gr. Jafnframt samþykkir sveitarstjórn að 

hvatagreiðslur fyrir árið 2024 verði 30.000 kr. á hvora önn eða að hámarki 60.000 kr. á barn 
eða ungmenni á árinu.  

 Samþykkt með 5 atkvæðum. 

5. Jafnréttisáætlun og jafnlaunastefna Flóahrepps 2023-2027 

Fyrir liggur, til síðari umræðu, uppfærð jafnréttisáætlun og jafnlaunastefna Flóahrepps fyrir 

árin 2023-2027. Fyrri umræða fór fram 15. desember 2022. Búið er að uppfæra áætlunina í 

samræmi við núverandi lög um jafna stöðu og jafnan rétt kynjanna nr. 150/2020. Einnig er 
jafnlaunastefnu Flóahrepps bætt við áætlunina en sveitarfélagið hefur innleitt og viðhaldið 

jafnlaunakerfi og öðlast jafnlaunavottun skv. lögum nr. 150/2020 frá árinu 2020.    

Sveitarstjórn samþykkir framlagða jafnréttisáætlun og jafnlaunastefnu Flóahrepps 2023-2057. 

Sveitarstjóra falið að framfylgja stefnunni í samstarfi við stjórnendur stofnana sveitarfélagsins 
sem allir bera jafna ábyrgð á því að stefnan og áætlunin séu kynntar starfsmönnum og íbúum. 

Sveitarstjóra jafnframt falið að senda samþykkta áætlun til Jafnréttisstofu. 

 Samþykkt með 5 atkvæðum. 
6. Stefna og viðbragðsáætlun Flóahrepps vegna eineltis, ofbeldis, kynferðislegrar og 

kynbundinnar áreitni 

Fyrir liggur uppfærð stefna og viðbragðsáætlun Flóahrepps vegna eineltis, ofbeldis, 

kynferðislegrar og kynbundinnar áreitni. Uppfærð stefna byggir á fyrri stefnu en hefur verið 
uppfærð í samræmi við breytingar á jafnréttisáætlun- og jafnréttisstefnu Flóahrepps.  

Sveitarstjórn samþykkir framlagða stefnu og viðbragðsáætlun vegna eineltis, ofbeldis, 

kynferðislegrar og kynbundinnar áreitni. Sveitarstjórn bendir öryggisnefnd sveitarfélagsins á 
að nefndin skipar stórt hlutverk í stefnunni og leggur áherslu á að formaður öryggisnefndar 

kalli til fundar þar sem farið er vel yfir stefnuna og hlutverk öryggisnefndar. Einnig leggur 

sveitarstjórn áherslu á að stjórnendur stofnana innan sveitarfélagsins kynni sér stefnuna og 
kynni fyrir starfsmönnum sínum. Sveitarstjóra falið að senda stefnuna á stjórnendur stofnana, 

á öryggisnefnd sveitarfélagsins og á aðra starfsmenn. 

 Samþykkt með 5 atkvæðum.  

7. Starfsmannastefna Flóahrepps 

Fyrir liggur uppfærð starfsmannastefna Flóahrepps en fyrri stefna var samþykkt af 

sveitarstjórn í febrúar 2008. Stefnan hefur verið uppfærð í samræmi við breytingar á 

jafnréttisáætlun- og jafnréttisstefnu Flóahrepps og stefnu og viðbragðsáætlun Flóahrepps 
vegna eineltis, ofbeldis, kynferðislegrar og kynbundinnar áreitni. 

Sveitarstjórn samþykkir framlagða starfsmannastefnu. Sveitarstjórn leggur áherslu á að 

stjórnendur stofnana innan sveitarfélagsins kynni sér stefnuna og kynni fyrir starfsmönnum 
sínum. Sveitarstjóra falið að senda stefnuna á stjórnendur stofnana og á aðra starfsmenn. 

 Samþykkt með 5 atkvæðum.  

8. Deiliskipulag á iðnaðar- og athafnasvæði í Heiðargerði 

Fyrir liggur minnisblað frá sveitarstjóra vegna deiliskipulags á iðnaðar- og athafnarsvæðinu í 
Heiðargerði.  

Sveitarstjórn samþykkir að farið verði í gerð deiliskipulags sem nær yfir iðnaðar- og 

athafnasvæðið í heild sinni og að eldra skipulag fyrir Heiðargerði 1-8 falli úr gildi þegar nýtt 
deiliskipulag hefur verið samþykkt. Sveitarstjórn samþykkir einnig að kortlagning á 

sprungusvæði á nýju svæði (L166239) verði kláruð og að kannað verði hvort landeigendur í 

kring hafi áhuga á því að fara í kortlagningu á stærra svæði í samvinnu við sveitarfélagið. 

Sveitarstjóra falið að vinna málið áfram ásamt skipulagsfulltrúa. 
 Samþykkt með 5 atkvæðum. 

9. Fulltrúar í fræðslunefnd Flóahrepps 

Fyrir liggur að aðalmaður og varamaður í fræðslunefnd hafa misst kjörgengi til setu í 

nefndinni.  
Sveitarstjórn samþykkir að Sævar Örn Sigurvinsson komi inn sem aðalmaður fyrir T-lista. 

Sveitarstjórn samþykkir að fresta skipun varamanna í fræðslunefnd. 

 Samþykkt með 5 atkvæðum. 
10. Erindi frá Jónínu Bjartmarz f.h. eigenda Loftsstaða-Vestri – Samstarf og þátttaka 

Flóahrepps vegna fyrirhugaðra fornleifarannsókna á og við Loftsstaðahól 

Fyrir liggur erindi frá Jónínu Bjartmarz fyrir hönd eigenda Loftsstaða-Vestri um samstarf og 

þátttöku Flóahrepps í fyrirhuguðum fornleifarannsóknum á og við Loftsstaðahól.  
Sveitarstjórn þakkar innsent erindi. Ljóst er, samkvæmt aðalskráningu fornleifa í Flóahreppi, 

að á og við Loftsstaðahól er að finna fornminjar sem snúa að sögu og menningu liðins tíma og 

tekur sveitarstjórn undir mikilvægi þess að standa vörð um varðveislu slíkra fornminja. Ekki 
er gert ráð fyrir fjármagni í fjárhagsáætlun ársins í verkefni líkt og hér er greint frá og ekki er 

um lögbundið hlutverk sveitarfélags að ræða. Sveitarfélagið hefur lagt út í töluverðan kostnað 

vegna áðurnefndrar aðalskráningar fornleifa sem unnin var á árunum 2007-2018 og gefin 
hefur verið út í fjórum ítarlegum áfangaskýrslum sem unnar voru af fornleifafræðingum. Með 

þeirri vinnu telur sveitarstjórn að sveitarfélagið hafi sinnt sínum hlutverkum varðandi aðkomu 

vegna fornleifa í sveitarfélaginu. Sveitarstjórn hafnar ósk um þátttöku í kostnaði við frekari 

fornleifarannsóknir á og við Loftsstaðahól en hvetur eigendur Loftsstaða-Vestri til að leita til 
Minjastofnunar Íslands vegna ráðgjafar sem og sækja um styrki til rannsókna á fornminjum til 

Fornminjasjóðs.  

 Samþykkt með 5 atkvæðum. 
11. Erindi frá Bjarka Traustasyni f.h. Félags lóðaeiganda í Mörk og Merkurhrauni – Ósk 

um styrk vegna veghalds. 

Fyrir liggur ósk um styrk vegna veghalds frá Bjarka Traustasyni fyrir hönd Félags lóðaeigenda 

í Mörk og Merkurhrauni. Óskað er eftir styrk til veghalds á veghlutanum sem liggur frá 
Skeiðavegi og inn að gámasvæði innan sumarhúsasvæðisins, í heild 500 metra, og þess farið á 

leit við sveitarfélagið að veittur verði styrkur til kaupa á tveimur bílum af efni sem myndi 

nýtast við planið við gámana og aðeins inn veginn. Áætlað verð fyrir tvo bíla er um 90 þúsund 
krónur samkvæmt erindi.  

Sveitarstjórn þakkar innsent erindi. Sveitarfélagið hefur ekki verið að veita styrki vegna 

veghalds í frístundabyggðum. Ekki er gert ráð fyrir styrkjum til veghalds í fjárhagsáætlun 
ársins 2023 og á þeim forsendum hafnar sveitarstjórn innsendri ósk um styrk til veghalds.  

 Samþykkt með 4 atkvæðum.  

 Elín Höskuldsdóttir vék af fundi. 

12. Styrkbeiðni frá ADHD samtökunum 

Fyrir liggur ósk um samstarf frá ADHD samtökunum við Flóahrepp um málefni fólks með 

ADHD og/eða styrk að upphæð 250.000 kr. Óskað er eftir samstarfi um aukna fræðslu og 

þjónustu í sveitarfélaginu um ADHD og fyrir fólk með ADHD.  
Sveitarstjórn hafnar ósk um styrk en vísar málinu til fræðslunefndar til umfjöllunar og 

athugunar um hvort þörf sé á aukinni fræðslu tengdri ADHD í skólum sveitarfélagsins.  

 Samþykkt með 5 atkvæðum. 
13. Beiðni frá Mennta- og barnamálaráðuneytinu – Vegna svæðisbundinna farsældarráða 

og breytinga á skólaþjónustusvæðum. 

Fyrir liggur beiðni frá Mennta- og barnamálaráðuneytinu vegna svæðisbundinna farsældarráða 

og mögulegra breytinga á skólaþjónustusvæðum sbr. lög um samþættingu í þágu farsældar 
barna nr. 86/2021 og frumvarp til laga um skólaþjónustu þar sem skólaþjónustusvæði eru til 

skoðunar. 

Sveitarstjórn Flóahrepps bendir á að í nýjum félagasamning fyrir Skóla- og velferðarþjónustu 
Árnesþings er kveðið á um að byggðasamlagið myndi umdæmi svæðisbundins farsældarráðs 

skv. 5. gr. laga um þjónustu í þágu farsældar barna nr. 86/2021. Þar eiga sæti fulltrúa 

svæðisbundinna þjónustuveitenda ríkisins og sveitarfélaganna og hefur ráðið samráð við 

fulltrúa notenda á svæðinu. Stjórn byggðasamlagsins skipar fulltrúa í ráðið. Sveitarstjórn 
bendir á að í starfslýsingum fyrir deildarstjóra skóla- og velferðarþjónustu er tekið fram að 

deildarstjórar hafi yfirumsjón með innleiðingu laga um samþættingu í þágu farsældar barna og 

því telur sveitarstjórn eðlilegt að deildarstjórar sinni hlutverki fulltrúa í svæðisbundnu 

farsældarráði. Varðandi hugsanlegar breytingar á skólaþjónustusvæðum þá telur sveitarstjórn 
að eðlilegt sé að skólaþjónustusvæði sé það sama og í svæðisbundnu farsældarráði. 

Sveitarstjóra falið að senda bókun á framkvæmdastjóra SASS ásamt því að leita umsagna 

deildarstjóra Skóla- og velferðarþjónustu Árnesþings bs.  
 Samþykkt með 5 atkvæðum.  

14. Fundargerðir: 

a) Sveitarstjórnar Flóahrepps nr. 286, dags. 05.09.2023 

b) Fræðslunefndar nr. 144, dags. 19.09.2023 
Sveitarstjórn óskar eftir að fá afrit af áætlunum og skýrslum sem lagðar eru fram til 

samþykktar og kynningar í fræðslunefnd svo sem starfsáætlunum, skólanámskrám, 

skóladagatali og ársskýrslum. Einnig bendir sveitarstjórn á mikilvægi þess að bókanir 
fræðslunefndar taki skýrt á ákvörðunum sem teknar eru af nefndinni skv. erindisbréfi svo 

sem um breytingar á skóladagatali líkt og í 10. tölulið fundargerðar.  

 Samþykkt með 5 atkvæðum. 
c) Umhverfis- og samgöngunefndar nr. 4, dags. 21.09.2023 

d) Vinnuhóps um  uppbyggingu við Flóaskóla og skólalóð nr. 3, dags. 07.09.2023, nr. 4, 

dags. 14.09.2023 og nr. 5, dags. 26.09.2023 

e) Seyrustjórnar nr. 11, dags. 13.09.2023 
Varðandi lið 3 í fundargerð þá liggur fyrir greinargerð og minnisblað unnið af Guðjóni 

Bragasyni hdl. um mögulegt rekstrarform starfseminnar.  

Sveitarstjórn Flóahrepps leggur til að stofnað verði einkahlutafélag fyrir verkefnið. 
Sveitarstjórn leggst gegn því að stofnað verði nýtt byggðasamlag um verkefnið.  

 Samþykkt með 5 atkvæðum.  

f) Stjórnar Sorpstöðvar Suðurlands nr. 319, dags. 07.09.2023 

g) Stjórnar Brunavarna Árnessýslu nr. 10, dags. 05.09.2023 
h) Stjórnar Sambands íslenskra sveitarfélaga nr. 932, dags. 08.09.2023 og nr. 933, dags. 

18.09.2023 

i) Stjórnar Tónlistarskóla Árnesinga nr. 207, dags. 13.09.2023 
j) Heilbrigðisnefndar Suðurlands nr. 230, dags. 11.09.2023 

k) Framkvæmdastjórnar Héraðsnefndar Árnesinga bs. nr. 13, dags. 11.09.2023 

l) Stjórnar byggðasamlags UTU nr. 102, dags. 13.09.2023 
m) Stjórnar SASS nr. 598, dags. 17.08.2023, nr. 599, dags. 01.09.2023 og nr. 600, dags. 

18.09.2023 

n) Aukaaðalfundar Samtaka orkusveitarfélaga dags. 19.09.2023 

o) Stjórnar Byggðasafns Árnesinga nr. 8, dags. 27.09.2023 
p) Samráðshóps vegna hringvegar um Ölfusá dags. 06.09.2023 

15. Efni til kynningar 

a) Hvatningarverðlaun á sviði menningarmála á Suðurlandi 2023 – óskað eftir tilnefningum 
b) Aðalfundur Bergrisans 16.10.2023 

Fulltrúar Flóahrepps á aðalfundi Bergrisans bs. eru Árni Eiríksson, Hulda Kristjánsdóttir 

og Harpa Magnúsdóttir. 
c) Rafrænn kynningarfundur Jafnréttisstofu um jafnréttismál sveitarfélaga 10.10.2023 

d) Frá Stjórnarráði Íslands – hvatning til sveitarstjórna um mótun málstefnu 

e) Frá Stjórnarráði Íslands: Bréf til sveitarfélaga um innviði fyrir orkuskipti 

f) Frá Innviðaráðuneyti: Hvítbók um skipulagsmál í samráðsgátt stjórnvalda 
Sveitarstjóra falið að taka saman umsögn í samráði við sveitarstjórn og senda inn í 

samráðsgátt. 

 Samþykkt með 5 atkvæðum. 
g) Frá nefnda- og greiningarsviði Alþingis til umsagnar: Tillaga til þingsályktunar um réttlát 

græn umskipti, 3. mál.  

h) Frá nefnda- og greiningarsviði Alþingis til umsagnar: Tillaga til þingsályktunar um 

stefnumótandi áætlun í málefnum sveitarfélaga fyrir árin 2024-2038 og aðgerðaáætlun 
fyrir árin 2024-2028, 182, mál.  

Sveitarstjóra falið að taka saman umsögn í samráði við sveitarstjórn og senda inn á 

nefndasvið Alþingis. 
 Samþykkt með 5 atkvæðum. 

i) Frá nefnda- og greiningarsviði Alþingis til umsagnar: Frumvarp til laga um breytingu á 

lögum um fasteignalán til neytenda, nr. 118/2016 (lántökuskilyrði vegna 
íbúðafjárfestinga), 171. mál.  

j) Frá Vegagerðinni: Tilkynning um niðurfellingu Lynghæðarvegs (3180-01) af vegaskrá 

k) Frá Vegagerðinni: Umsókn um nýjan héraðsveg að bænum Kríumýri 2 

l) Frá Vegagerðinni: Umsókn um nýjan héraðsveg að bænum Arabæjarhjáleigu 
m) Frá Vegagerðinni: Svar við bókun sveitarstjórnar Flóahrepps um samgöngumál í 

Flóahreppi 

n) Frá Vegagerðinni: Samráðsfundir vegna endurskoðunar á vinnureglum vetrarþjónustu 
o) Umsögn Flóahrepps til starfshóps um skattlagningu orkuvinnslu 

p) Kynning frá starfsnefnd Samtaka orkusveitarfélaga: Tryggjum nærsamfélaginu ávinning af 

orkuvinnslu 
q) Áhersluverkefni fyrir Sorpstöð Suðurlands – punktar frá Flóahreppi 

r) Byggðaráðstefna norrænu byggðastofnunarinnar Nordregio 17.10.2023 

s) Næsti fundur sveitarstjórnar verður þriðjudaginn 7. nóvember kl. 9:00. 

16. Trúnaðarmál 

Fært í trúnaðarmálabók. 

 

 
 

Árni Eiríksson  (sign)   Hulda Kristjánsdóttir  (sign) 

Walter Fannar Kristjánsson (sign)   Harpa Magnúsdóttir (sign) 

Elín Höskuldsdóttir  (sign)    
 

 

 


